
Врз основа на член 127, а во врска со член 125 од Законот за пензиското и инвалидското осигурување (“Сл.весник на РМ” бр.80/93, 3/94, 14/95, 71/96, 32/97, 24/00, 96/00, 50/01, 85/03, 50/04, 4/05, 101/05 и 70/06), член 40 од Статутот на Фондот на пензиското и инвалидското осигурување на Македонија (“Сл.весник на РМ” бр.50/94, 34/95, 53/97, 10/02, 5/04, 23/04 и 88/05), Управниот одбор на Фондот на пензиското и инвалидското осигурување на Македонија, на седницата одржана  на 24 јуни 2008 година, донесе
О  Д  Л  У  К  А
за утврдување на  работните места на кои стажот на осигурување се 
смета со зголемено траење во ЕЛЕМ - “Електрани на Македонија” 
Подружница ХЕЦ “Маврово” , ХЕЦ “Равен” и  ХЕЦ “Врбен” 
во постапка на ревизија
Член 1
                      Во  ЕЛЕМ - Електрани на Македонија” Подружница ХЕЦ “Маврово”, ХЕЦ “Равен” и ХЕЦ “Врбен” во постапка на ревизија како работни места на кои стажот на  осигурување се смета со зголемено траење, се утврдуваат  следните работни места:
	Реден број
	Работно место
	Степен на зголемување

	                      И. ХЕЦ  “РАВЕН”

	1.
	Оператор на електродел
	12/13

	2.
	Оператор  на машински  дел
	12/13

	                    ИИ. ХЕЦ  “ВРБЕН”

	1.
	Оператор на електродел
	12/13

	2.
	Оператор  на машински  дел
	12/13


Член  2


Стажот на осигурување што се смета со зголемено траење на работниците распоредени на работните места од член 1 на оваа  одлука се смета од денот на влегувањето во сила на оваа одлука, а најрано од денот од кога се распоредени на тие работни места, под услов за тој период да е платен додатниот придонес за стажот на осигурување што се смета со зголемено траење.
Член  3


Врз основа на документацијата со која располага работодавецот, Ќе се утврди дека осигуреникот врши работи и задачи од член 1 на оваа одлука.
      Член 4


Фактичката состојба за работниците што се распоредени на работните места  од член 1 на оваа одлука ја утврдува Комисијата, составена од по еден претставник од Подрачната единица на Стручната служба на Фондот на пензиското и инвалидското осигурување на Македонија, работодавецот и на органот на управата надлежен за работите на инспекцијата на трудот.
Член  5


Оваа одлука влегува во сила осмиот ден од денот на објавувањето во “Службен весник на Република Македонија”.

Број: 02- 4832/1                                                              
24 Јуни 2008 год.                                                      
С к о п ј е                                                                                
О Б Р А З Л О Ж Е Н И Е
на  Одлуката за утврдување на  работните места на кои стажот на осигурување
се смета со зголемено траење во ЕЛЕМ - “Електрани на Македонија”
Подружница ХЕЦ “Маврово” , ХЕЦ “Равен” и  ХЕЦ “Врбен”
во постапка на ревизија


Во согласност со членот 127 од Законот за пензиското и инвалидското осигурување и член 40 од Статутот на Фондот на пензиското и инвалидското осигурување на Македонија, работните места на кои стажот на осигурување се смета со зголемено траење подлежат на ревизија. Во оваа смисла “Технолаб” Скопје изготви стручна документација за работните места во ЕЛЕМ - “Електрани на Македонија” Подружница ХЕЦ “Маврово” и ХЕЦ “Равен” и ХЕЦ  “Врбен”, на кои стажот на осигурување се смета со зголемено траење. Елаборатот е направен во согласност со законските прописи и Правилникот за методологијата за изработка на стручна документација кон барањата за утврдување работни места на кои стажот на осигурување се смета со зголемено траење (“Сл.весник на РМ” бр.38/2004).


Од вкупно четири работни места опфатени со ревизијата, авторот на стручната документација имајќи ги предвид резултатите од испитувањата на присутните професионални штетности, заклучоците од актуелната здравствена состојба, стресогените фактори кои произлегуваат од барањата и условите на работните места, смета дека и понатаму постојат условите од член 126 од Законот за пензиското и инвалидското осигурување стажот на осигурување да се смета со зголемено траење.


Извршителите кои работат на овие работни места изложени се на: бучава, хемиски штетности, ниски и високи температури, физички и психофизиолошки напори  кои можат да доведат до нарушување на нивниот физички и психички интегритет со трајно и сериозно нарушување на работната способност.


Неповолното влијание може да се  манифестира кај работниците со воспаление на респираторните органи, тешкотии во гастроинтестиналниот систем, дегенеративни промени на локомоторниот апарат.


Извршителите кои работат во присуство на јака бучава, покажуваат поголема емоционална напнатост со воочливи знаци на нервоза и вознемиреност.


Според податоците од научните истражувања вршени во индустријата, бучавата доведува до намалување на ефикасноста и зголемување на бројот на погрешни реакции во работата, до селекција на вниманието, го наруШува говорното комуницирање и штетно влијае на менталното здравје.


Организацијата на работата како и карактеристиките на технолошкиот процес на работење во хидроцентралите создава услови за психосоцијална  одговорност и можност за  стресни ситуации кај извршителите со оглед на можноста од ненадејни ефекти и испади на системот од работа.


Комисијата ја проучи стручната документација и врз основа на тоа одлучи да му предложи на Фондот да ја донесе  Одлуката според предложениот текст.
Скопје,  март 2008 година
PRETSEDATEL


NA UPRAVNIOT ODBOR


Angel  Maksimov








